
SERIE E:  INTERPELAZIOAK, MOZIOAK ETA
          ADIERAZPEN POLITIKOAK
11-24/MOC-00057. Erabakia, zeinaren bidez Nafarroako Gobernua premiatzen baita Osasun Departamentuaren eta haren mendeko erakunde autonomoen ordainsari-sistemari buruzko azterlan bat egin dezan
Osoko Bilkurak onetsi du
Legebiltzarreko Erregelamenduko 125. artikuluan ezarritakoa betez, agintzen da Nafarroako Parlamentuko Aldizkari Ofizialean argitara dadin Nafarroako Parlamentuko Osoko Bilkurak 2025eko otsailaren 20an onetsitako erabakia, zeinaren bidez Nafarroako Gobernua premiatzen baita Osasun Departamentuaren eta haren mendeko erakunde autonomoen ordainsari-sistemari buruzko azterlan bat egin dezan. Hona testua:
“Nafarroako Parlamentuak Nafarroako Gobernua eta Osasun Departamentua premiatzen ditu:
1. Azterlan bat egin dezaten urtebeteko epean, osasun-sistema publikoko profesionalei ordaintzen zaizkien alderdi guztiak baloratzeko (oinarrizko ordainsari pertsonala, ordainsari osagarriak eta kalte-ordainak eta bestelako ordainsari bereziak), non osasun-sistema publikoan aritzen diren lanpostuen definiziorako elementuak jasoko baitira (maila-atxikipena, osasun-lanpostutzat hartzea...), horrekiko-lotura, estamentuen arteko moldakortasuna, halako moduan non optimizatu eginen baita prestakuntzaren arloko inbertsioa edo antzeko lan-profilei lotutako espezializazioa, Europako eremu akademikoari egokitua. Azterlanaren emaitza parte-hartze politiko, sindikal eta herritarrari irekitako formatu batean aurkeztu beharko da, halako moduan non ezarri beharreko ordainsari-oinarri berriek adostasun eta gardentasun handia izanen baitute.
2. Aurreko apartatuan proposatutako azterlana gaian esperientzia duen enpresa independente batek egin dezan”.
Iruñean, 2025eko otsailaren 20an
Lehendakaria:  Unai Hualde Iglesias

